PRIM'AWLA QORTI CIVILI
ONOR IMHALLEF ANNA FELICE

Illum 23 ta’ Gunju, 2016

Rikors Guramentat Nru: 601/2007 AF

Theresa armla ta’ Fortunato Mercieca u bintha Grace
mart Carmel Victor Vella sive Victor Vella fil-kwalita
taghha ta’ werrieta universali ta’ Fortunato Mercieca u
Carmel Victor Vella sive Victor Vella ghall-interess li
jista’ jkollu u b’digriet tal-Qorti tal-20 ta’ April, 2010, il-
Qorti laqghet it-talba biex Grace Vella mart Victor Vella
tigi I-unika attrici fil-kawza u dan wara I-mewt ta’
Theresa Mercieca

\"&S
Carmela Mercieca neé Bonavia, armla ta’ Joseph

Mercieca u Nicholas sive Colin u Malcolm ahwa Mercieca
ulied I-istess Joseph u Carmela Mercieca

II-Qorti:

Rat ir-rikors guramentat ta’ Theresa armla ta’ Fortunato
Mercieca u bintha Grace mart Carmel Victor Vella sive Victor
Vella fil-kwalita taghha ta’ werrieta universali ta’ Fortunato

Mercieca u Carmel Victor Vella sive Victor Vella ghall-interess li
jista’ jkollu, li permezz tieghu wara li gie premess illi:

Circa tmienja u tletin sena ilu Fortunato Mercieca, missier
Joseph Mercieca, illum it-tnejn mejtin, kien bena I|-fond 94,
“Sunshine”, Vjal il-21 ta’ Settembru, Naxxar, mertu ta’ din il-
kawza bl-iskop li jaghtih lill-ibnu sabiex meta dan jizzewweg
ikollu post fejn jogghod.

Joseph Mercieca dahal fil-fond hekk kif izzewweg u baga’
jirrisjedi fih flimkien ma’ martu Carmela u ma’ uliedu Nicholas u
Malcolm, illum konvenuti f'din il-kawza, sakemm huwa gie
nieqges fit-12 ta’ Jannar 2005.

Ma sar ebda ftehim formali meta Joseph Mercieca inghata |-uzu

u I-pussess tal-fond. Il-kliem li kien sar kien fis-sens illi I-fond
kien inbena ghal Joseph Mercieca u ghat-tgawdija tieghu
personali malli li dan jizzewweg. L-imsemmi Joseph Mercieca

hadme ukoll biex tlestiet id-dar imma baga’ jinghata |-paga
regolari. Jirrizulta wkoll li Fortunato Mercieca bena wkoll i-ddar
imma baqga’ jinghata il-paga regolari. Jirrizulta wkoll i
Fortunato Mercieca bena wkoll dar fug id-dar tieghu stess
sabiex oht il-konvenut, Grace Vella, wahda mir-rikorrenti
odjerni, tghix go fiha meta tizzewweg.

FI-1990, kien inqala’ dizgwid bejn il-missier Fortunato Mercieca
u ibnu Joseph Mercieca peress li dan tal-ahhar kecca il
missieru mill-proprjeta tieghu li kien juza ghax-xoghol tal-
hadid. Fortunato Mercieca talab lura il-pussess tad-dar 94,
“Sunshine”, Vjal 21 ta’ Settembru, Naxxar, peress li skond hu,
ibnu kien gieghed jokkupa |-fond minghajr ebda titolu validu
skond il-ligi. In segwitu il-missier kien fetah il-kawza ghall-
izgumbrament ta’ ibnu minn dan il-fond, liema kawza giet
konkluza bis-sentenza tal-Qorti tal-Appell tal-1 ta’ Novembru
2000.

Skond I-imsemmija sentenza gie dikjarat illi Joseph Mercieca
kellu I-jedd li jokkupa |-fond b'titolu ta” kommodat mhux definit
b’xi terminu ta’ zmien izda bl-uzu u ghaldaqgstant gie deciz illi
dan id-dritt personali ma setax jintemm bid-dekors taz-zmien
izda biss fl-eventwalita li il-komodatarju ma jkunx ghadu juza

I-post ghall-uzu determinat, u cioe biex jghix fih wara li dan
jizzewweg.

Skond l|-anness certifikat tal-mewt, (Dokument B), Joseph
Mercieca miet fit-12 ta’ Jannar 2005 u ghaldagstant it-titolu
tal-kommodat, bhal kull titolu personali iehor, spicca mal-mewt
tal-istess.

Ir-rikorrenti talbu b’ittra ufficcjali lill-intimati sabiex johorgu
mill-imsemmi fond izda dawn baqghu inadempjenti.

Dawn il-fatti kif hawn dikjarati huma a diretta konoxxenza tal-
atturi.

Intalbet din il-Qorti biex:
1. Tiddeciedi u tiddikjara x-xoljiment tal-kuntratt ta’
kommodat minhabba r-ragunijiet fugq premessi u
rikonoxxuti mill-Ligi.

2. Tiddikjara li I-konvenuti geghdin jokkupaw I-fond in
kwistjoni minghajr ebda titolu validu skond il-Ligi.

3. Tordna I-izgumbrament tal-konvenuti mill-fond 94,
“Sunshine”, Vjal 21 ta’ Settembru, Naxxar li huma qged
jokkupaw minghajr ebda titolu validu skond il-ligi u dan fi
zmien qasir u perentorju li din I-Onorabbli Qorti joghgobha
tiffissa.

Bl-ispejjez kontra I-konvenuti li jibgghu minn issa ingunti ghas-
subizzjoni.

Rat id-dokumenti annessi.

Rat ir-risposta guramentata ta’ Carmela Mercieca, Nicholas
Mercieca u Malcolm Mercieca li permezz taghha eccepew illi:

Fl-ewwel lok trid issir il-legitimazzjoni tal-atti stante |li Teresa
Mercieca llum mietet.

In kwantu ghal Nicholas, sive Colin Mercieca u Malcolm
Mercieca, dawn ghandhom jigu liberati mill-osservanza tla-
gudizzju bl-ispejjez kontra r-rikorrenti stante li |-istess intimat
gatt ma ppretendew xi dritt fuq il-fond, 94, Sunshine, Vhal 21
ta’ Settembru, Naxxar u, in oltre, ma jirrisjedux fl-imsemmi
fond u angas gatt ma gew interpelalti biex jivvakaw tali fond a
causa tal-pretensjoni li ged issir mir-rikorrenti.

In kwantu ghal Carmela Mercieca, armla ta’ Joseph Mercieca,
bin Fortunato u Teresa Mercieca, it-talbiet tar-rikorrenti huma
infondati fil-fatt u fid-dritt stante illi I-fond 94, Sunshine, Vjal
21 ta’ Settembru, Naxxar, inbena appozitament minn Fortunato
Mercieca bl-ghajnuna ta’ ibnu Joseph, biex ikun id-dar
matrimonjali ta’ Joseph u Carmela, konjugi Mercieca, dak iz-
zmien gharajjes, u s-sentenza tal-Qorti tal-Appell tal-1 ta’
Novembru 2000, stabbiliet illi tali fond inghata lil Joseph b'titolu
ta’ kommodat, sabiex ikun id-dar matrimonjali tieghu u martu.
Dan it-titolu ma jappartjenix lil Joseph Mercieca biss |i miet fit-
12 ta’ Jannar 205, izda bl-istess mod lil martu wkoll li kienet
tghix mieghu fi zmien mewtu fid-dar matrimonjali li kienet giet
mislufa lil zewgha biex hu u martu jghixu fiha kif ghadha
sallum, u kwindi I-uzu li ghalih inghata |-kommodat ghandu
vigenti sallum il-persuna tal-armla ta’ Joseph Mercieca cioe
Carmela Mercieca.

Rat il-verbali tas-seduti mizmuma mill-Assistent Gudizzjarju.
Semghet ix-xhieda prodotti.

Rat in-noti ta’ sottomissjonijiet tal-partijiet.

Rat li |-kawza thalliet ghas-sentenza.

Rat I-atti kollha tal-kawza.

Ikkunsidrat illi permezz ta’ din |I-azzjoni, |-atturi geghdin jitolbu
lil din il-Qorti tiddeciedi u tiddikjara illi I-kuntratt ta’ kommodat
li permezz tieghu Fortunato Mercieca (llum mejjet) kien ta lil
ibnu Joseph Mercieca I-uzu tad-dar 94, ‘Sunshine’, Vjal 21 ta’

Settembru, Naxxar, huwa xolt peress li [lum gie nieges Joseph
Mercieca u ghaldagstant talbu lill-Qorti sabiex tiddikjara li I-

konvenuti, li huma mart u ulied Joseph Mercieca gieghdin
jokkupaw il-fond minghajr ebda titolu u ghalhekk talbu lill-Qorti
sabiex tordna I-izgumbrament taghhom minn dan il-fond. II-
konvenuti lagghu ghat-talbiet attrici billi e¢cepew illi Nicholas u
Malcolm Mercieca ghandhom jigu liberati mill-osservanza tal-
gudizzju peress illi huma gatt ma pretendew xi dritt fuq il-fond
imsemmi u lanqgas jirrisjedu fih, kif ukoll illi I-konvenuta
Carmela Mercieca tgawdi titolu ta’ kommodat fuq il-fond peress
illi I-istess fond kien misluf lilha u lill-zewgha Joseph Mercieca
sabiex jintuza mit-tnejn bhala r-residenza taghhom, liema uzu
ghadha taghmel minnu sa llum minkejja li gie nieqges Joseph
Mercieca.

Illi mill-provi prodotti jirrizulta i |-fatti huma s-segwenti:
Fortunato Mercieca |i miet fis-sena 1995 u martu I-attrici
Theresa Mercieca li mietet fil-mori ta’ dawn il-pro¢eduri kienu
ddecidew illi maz-zwieg ta’ uliedhom Grace Vella (l-attric¢i I-
ohra) u binhom Joseph Mercieca, zewg I-konvenuta Carmela
Mercieca, jibnulhom dar kull wiehed sabiex ikollhom fejn jghixu
meta jizzewgu. Izda dawn il-proprjetajiet gatt ma gew
trasferiti formalment lill-uliedhom u/jew il-konjugi taghhom.
Grace Vella u zewgha nghataw id-dar |li nbniet sovrastanti
ghad-dar illi kienu jghixu fiha ommha u missierha Fortunato u
Theresa Mercieca, filwaqt illi Joseph Mercieca u Carmela
Mercieca nghataw id-dar ‘Sunshine’ |i nbniet fis-sena 1967
sovrastanti ghall-garaxx bl-isem ‘Falcon Forge’, fi Vijal I-
Indipendenza, Naxxar. Minn dan il-garaxx Fortunato Mercieca
kien imexxi n-negozju tieghu ta’ haddied. Mieghu kien jahdem
ukoll ibnu Joseph Mercieca izda jirrizulta li snin ilu (madwar
1990) dawn kellhom disgwid serju bejnithom fuqg ix-xoghol tant
illi Fortunato Mercieca lanqgas resaq lejn il-garaxx izjed. L-
attri¢i Grace Vella kif ukoll ommha Theresa Mercieca fl-affidavit
taghha jsostnu li Fortunato Mercieca filfatt tke¢ca mill-garaxx
minn ibnu.

Illi kawza ta’ dan id-dizgwid, Fortunato Mercieca fetah kawza
kontra ibnu Joseph Mercieca sabiex jigi ordnat jizgombra mid-
dar ‘Sunshine’, 94, Fi Vjal Indipendenza, Naxxar, fejn dan tal-
ahhar kien jirrisjedi mal-familja tieghu peress illi skont
Fortunato Mercieca ibnu kien gieghed jokkupah minghajr ebda
titolu. Illi permezz ta’ sentenza datata 1 ta’ Novembru 2000,

ilI-Qorti tal-Appell fis-sentenza taghha fl-ismijiet Fortunato
Mercieca vs Joseph Mercieca, sabet illi Joseph Mercieca kien
filfatt igawdi titolu ta’ kommodat fuq il-fond in kwistjoni in
kwantu li huwa kien gie misluf dan il-post minn ommu u
missieru sabiex ikollu fejn jghix wara li jizzewweq.

Illi minkejja li ma jirrizultax li giet ezebita kopja tac-certifikat
tal-mewt ta’ Joseph Mercieca, hemm gbil bejn il-partijiet illi dan
miet fis-sena 2005. L-atturi fil-kawza ta’ llum isostnu li la issa
Joseph Mercieca gie nieges, u kien huwa biss illi kien igawdi
minn titolu ta’ kommodat fuq din il-proprjeta, martu I-
konvenuta Carmela Mercieca kif ukoll uliedha I-konvenuti
Nicholas u Malcolm Mercieca gieghdin jokkupaw il-fond
minghajr ebda titolu fil-ligi. Il-konvenuta ssostni li hija tgawdi
minn titolu ta’ kommodat fuq il-proprjeta mertu tal-kawza bhal
ma kien igawdi zewgha u ghadha tgawdi minn dan it-titolu sa
llum in kwantu li |-proprjeta kienet inghatat kemm lill-zewgha
kif ukoll lilha sabiex imorru jghixu hemm wara li jizzewgu, kif
filfatt ghamlu. Mill-provi prodotti I-Qorti jirrizultalha wkoll illi |-
konvenuta Carmela Mercieca u Joseph Mercieca kienu zzewgu
fis-sena 1969.1

Illi preliminarjament u fir-rigward tal-e¢cezzjoni tal-konvenuti
Nicholas u Malcolm Mercieca illi ghandhom jigu liberati mill-
osservanza tal-gudizju stante li huma mhumiex jippretendu i
ghandhom ebda titolu fug dan il-fond u langas jghixu fih, il-
Qorti ssib illi din |-e¢¢ezzjoni hija fondata in kwantu li matul il-
proceduri |-atturi gatt ma kkontrastaw ix-xhieda tal-konvenuta
li uliedha ma jghixux maghha u langas ma giet imresga mill-
atturi xi forma ta’ prova li |-konvenuti Nicholas u Malcolm
Mercieca qieghdin jippretendi li ghandhom xi dritt fuq il-
proprjeta in kwistjoni.

Illi I-kommodat huwa regolat mill-artikoli 1824 sa 1838 tal-
Kodici Civili. Artikolu 1824 jipprovdi hekk:

1
Vide xhieda ta’ Carmela Mercieca a fol. 88 tal-process.

“II-kommodat jew self ghall-uzu hu kuntratt |li bih wahda
mill-partijiet tikkunsinna haga lill-parti [-ohra, sabiex din
tingeda biha, bla hlas, ghal Zmien jew ghal uzu determinat,
bl-obbligu ta’ dak Ii jirciviha li jrodd il-haga nfisha.”

Ili  kif inghad fis-sentenza ta’ din il-Qorti diversament
presjeduta fl-ismijiet Alexander Bonello Depuis vs Joseph
Azzopardi, deciza fl-20 ta’ Ottubru 2005:

“Issa [-orjentament dominanti fid-dottrina legali u fil-
gurisprudenza hi dik i I-kommodat hu essenzjalment
kuntratt reali gratwitu, fis-sens I|i hu perfezzjonat Dbil-
konsenja tal-haga, liema konsenja timmanifesta |-
intenzjoni tal-kommodant [i jinstawra [-vinkolu guridiku
mal-kommodatarju. Vinkoli dan li, kif estratt mid-
definizzjoni li I-ligi taghti lill-kuntratt ex-artikolu 1824 tal-
Kodici Civili, jippermetti, kif intwera, lill-kommodatarju
jingeda bil-haga ghal zZmien miftiehem jew ghall-uzu
determinat.”

L-artikolu 1835 inoltre jghid hekk:

“(1) Il-kommodant ma jistax jiehu I-haga lura hlief wara li
jkun ghadda z-Zmien miftiehem, inkella, fin-nuggas ta’
ftehim, wara li tkun serviet ghall-uzu li ghalih giet mislufa.

(2) Izda, jekk matul iz-zmien miftiehem, jew gabel ma
jkun spi¢ca I-bzonn tal-kommodatarju, jingala’ lill-
kommodant il-bzonn bil-ghagla u bla hsieb, tal-haga, il-
gorti tista’, skont ic-Cirkostanzi, iggieghel lill-kommodatarju
li jroddha, taht [-obbligu tal-kommodant Ii jhallsu tal-
ispejjez li huwa jkun ghamel sabiex jingeda biha.”

Illi f'dan il-kaz mhuwiex kontestat bejn il-partijiet illi bejn
Fortunato Mercieca u ibnu Joseph Mercieca kien jezisti ftehim
ta’ kommodat in kwantu li dan |-istat ta’ fatt gie deciz mill-Qorti
tal-Appell fil-kawza suriferita. Minkejja li fond ma nghatax ghal
zmien miftihem, il-Qorti tal-Appell irrizultalha li kien inghata
ghal uzu determinat u filfatt hija kkonkludiet hekk:

“II-mertu tal-prezenti vertanza jirrizolvi ruhu allura dwar
jekk kienx jinkorri verament dan il-ftehim bejn [-awtur ta’
[-atturi odjerni u I-konvenut illi I-fond, li kien ged jinghata
lill-appellant ghal uzu determinat, u cioe li jogqghod fih wara
i jizzewweg bhala r-residenza, ossia d-dar konjugali
tieghu. Mill-provi prodotti, li s-sustanza taghhom giet fug
elenkata, ma jidher li jista’ jkun hemm [-ebda dubju illi dan
kien verament il-hsieb tal-awtur ta’ I-appellati meta bena I-
fond de quo, tant li kemm Fortunato Mercieca kif ukoll
martu, iddikjaraw expressis illi I-fond inbena ghal dan |-
iskop, u illi gie moghti I-konvenut biex jogghod fih proprju
wara li jkun izzewweg. Mill-provi wkoll ma jirrizulta I-ebda
kondizzjoni ta’ Zzmien jew kondizzjoni li setghet tissarraf fi
zmien i matulu kellu jipperdura dan il-kommodat. Dan
ifisser li filwagt li I-konsenja tal-fond lill-appellant kienet
kjarament ghall-uzu determinat u specifiku, u li I-fond kien
baga’ u ghadu sal-lum uzat ghall-istess skop, ma jirrizulta
minn imkien xi limitazzjoni ta’ Zmien u langas ma jirrizulta
li I-komodant assodggetta s-self ghall-uzu i ta lill-
komodatarju ghal xi kondizzjoni rizoluttiva li setghet, kieku
avverrat ruhha, tipprovoka t-temm tal-kuntratt. It-terminu
tal-ftehim kien allura ko-estensiv maz-zmien i fih jibga’
jipperdura I-uzu determinat u specifiku predominat u
stabbilit mill-komodant.”

I1-Qorti tal-Appell kompliet hekk:

“Fil-kaz taht ezami, ic-Cirkostanzi fattwali kienu tali, u f'dan
is-sentenza appellata tikkonkorri, illi ma jhallu I-ebda dubju
fil-gudikant illi r-relazzjoni familjari tal-genituri u wlied
kienet tali li nisslet il-konvin¢ciment illi dawn ta’ [-ewwel
riedu jassiguraw liz-zewg uliedhom Ii t-tnejn ikollhom post
fejn jogghodu meta jizzewwgu u Ii dan jaghmluh bl-
intendiment c¢ar li fih huma jibgghu jabitaw bhala d-dar
konjugali taghhom.”

Illi 1-Qorti tal-Appell taghmel riferenza wkoll ghas-sentenza fl-
ismijiet Portelli vs Portelli, dec¢iza mill-Qorti tal-Appell fil-5 ta’
Frar 1971, fejn inghad hekk:

“II-Qorti hija tal-fehma Ii ¢-Cirkostanzi juru Ili nholoqg fil-
konvenuta dritt ta’ kommodat u [|i m’‘ghandhiex tigi
disturbata f'dak id-dritt. Ma giex stabbilit zmien
determinat, izda ma jfissirx li I-kommodat jiznatura ruhu
fil-prekarju ghaliex I-essenza tal-kommodat jista’ jkun ghal
uzu determinat u dan ma jispiccax sakemm il-haga tibga’
sservi ghall-uzu li ghalih kien miftiehem. L-attur ma jistax
jiehu I-fond hlief fil-kaz ta’ bzonn urgenti u bla hsieb (art.
1835(2)). Cirkostanzi li ma rrizultawx.”

Illi f'dan il-kaz ma hemm ebda kontestazzjoni dwar il-fatt illi I-
konvenuta mhux gieghda thallas xejn ghall-uzu tal-fond peress
li jirrizulta li dan |-uzu kien koncéess b’mod gratuitu minn omm
u missier zewgha almenu sa meta nqala’ I-inkwiet bejn
Fortunato Mercieca u Joseph Mercieca.

Illi dan il-kaz jitratta dwar ftehim illi sar aktar minn erbghin
sena ilu, bejn partijiet illi fil-maggoranza taghhom illum gew
nieqsa. Ghaldagstant, il-Qorti hija kostretta |i tibbaza |-
gudizzju taghha fuq ix-xhieda prodotti quddiemha kif ukoll il-
konkluzjonijiet tal-Qorti tal-Appell fis-sentenza taghha proprju
dwar it-titolu ta’ kommodat illi kien igawdi r-ragel tal-
konvenuta, iben Fortunato Mercieca.

Illi mic-¢irkostanzi tal-kaz u xhieda prodotti, [-Qorti hija tal-

fehma li |-intenzjoni ta’ Fortunato Mercieca dejjem kienet illi |-
proprjeta in kwistjoni tigi wzata wkoll mill-mara ta’ ibnu. L-
attrici Theresa Mercieca fl-affidavit taghha tghid illi lil binha

kienu bnewlu dar ghaliex kien ser jizzewweg u minkejja li fl-
affidavit taghha, I-attrici Grace Vella tghid illi huha Joseph
Mercieca kellu dritt personali ta’ tgawdija fuq il-fond, in kontro
ezami tikkonferma li d-dar mertu tal-kawza nbniet sabiex
Joseph u |-mara tieghu (il-konvenuta) imorru jghixu f'din id-
dar.? L-istess jikkonferma I-attur Carmel Victor Vella, zewg I-
attrici Grace Vella, fid-depozizzjoni tieghu meta jikkonferma li

2
Kontro ezami a fol. 96 tal-process

bhal ma Fortunato Mercieca bena post ghalih u ghal martu,
huwa bena post ghal ibnu Joseph u martu I-konvenuta.?
B'zZieda ma dan, u fir-rigward tad-dar li jghixu fiha |-atturi,
huma jikkonfermaw illi Fortunato Mercieca kien bena wkoll post
ghalihom u mhux ghal uzu tal-attric¢i biss, cirkostanza ohra li
tkompli tikkonvinci I-Qorti li bhal ma [-atturi nghataw flimkien |-
uzu tad-dar taghhom minn missier |-attri¢i, I-istess kien
intenzjonat illi jaghmel ma ibnu u martu. Il-fatt illi wara hafna
snin it-titolu tal-atturi fuq il-post |i nghata lilhom gie konvertit
ghal wiehed ta’ kera ma jbiddel xejn in kwantu li jirrizulta li dan
sar biss sabiex |-atturi jinghataw titolu aktar sod fuq il-
proprijeta. Filfatt b’risposta ghall-mistogsija diretta dwar
ghalfejn minn sempli¢i tgawdija tal-post it-titolu tal-atturi gie
mibdul ghall-wiehed ta’ kera, I-attri¢i tikkonferma |i dan sar
‘biex hadd ma jkecc¢ina minn hemm."™

Illi stabbilit mill-Qorti tal-Appell illi I-fond inbena u nghata lill-
Joseph Mercieca sabiex dan jghix fih wara |li jizzewwedg, ma
tistax l-attri¢ci qua l-eredi tal-kommodant tippretendi |i mart
Joseph Mercieca ma tgawdix titolu ta’ kommodat fug din il-
proprjeta. La |-post inbena u nghata ghall-uzu fl-okkazjoni taz-
zwieg taghhom u cioe sabiex imorru jghixu fih wara li jizzewdgu,
isegwi li d-dar inghatat ghall-uzu tat-tnejn u mhux ghall-uzu ta’
Joseph Mercieca biss. L-uzu determinat illi stabbiliet il-Qorti
tal-Appell kien illi Joseph Mercieca juza d-dar bhala d-dar
konjugali tieghu. Naturalment, dan |-istess dritt inghata lill-
konvenuta bhala |-konjugi tieghu. Mhuwiex koncepibbli li dar
tinghata ghall-uzu specifikat li sservi bhala dar matrimonjali ta’
konjugi wara li jizzewwedg minghajr mal-istess fond jinghata
ghall-istess uzu lill-konjugi I-iehor ukoll. Il-mewt ta’ Joseph
Mercieca ma jbiddel xejn fil-konfront tat-titolu li tgawdi I-
konvenuta. Huwa veru li z-zwieg intemm bil-mewt ta’ Joseph
Mercieca, izda dan il-fatt wahdu ma jwassalx ghal konkluzjoni li
proprjeta ma baqghetx id-dar matrimonjali li kienu stabbilew I-
konvenuta u zewgha u ghaldaqgstant I-uzu determinat mhuwiex
ezawrit. Ma giex kontestat illi I-konvenuta kienet diga gharusa
lil Joseph Mercieca meta missieru habbar li ser jibnilhom post

3
Xhieda a fol. 98 tal-process

4
Kontro ezami a fol. 54 tal-process

ukoll, u dan il-fatt ikompli jikkonvin¢i lil Qorti li id-dritt ta’ uzu
determinat tad-dar kien nghata lil konvenuta wkoll.

Illi I-partijiet fis-sottomissjonijiet taghhom jaghmlu riferenza
ghas sentenza tal-Qorti tal-Appell Inferjuri fl-ismijiet Lorenzo
Zahra pro et noe vs Mary Zahra, deciza fis-6 ta’ Ottubru 2004
fejn inghad hekk:

“Mill-provi prodotti, kif fug elenkati, jidher li I-fond de quo
gie misluf lill-appellanti qabel iz-Zwieg taghha ma’ iben |-
appellat. Dan minhabba d-dizgwid familjari ma’” missierha.
Ma huwiex accettabbli allura li jinghad li I-fond gie misluf
lill-iben I-appellat meta proprju I-appellanti kienet gja, ghal
xhur, tirrisjedi fih. Anke kieku pero kellu jigi accettat illi s-
self tal-fond sar fl-okkazjoni taz-zwieg, din il-Qorti ma
taccettax bhala korrispondenti ghar-realta u I-logika illi tali
self sar biss lill-iben [-appellat u mhux ukoll lill-appellanti
martu. Dan stabbilit, ma jistghax minn naha |-ohra ma
jigix rilevat, kif hekk hu ragonevoli li jigi dezunt mill-istess
provi, illi |-konsenja kienet ghall-uzu determinat u
specifiku. Uzu li baga’ jipperdura ghall-ghexieren ta’ snin
fejn l-appellanti u zewgha rabbew familja fl-istess fond
misluf. Dan |-uzu ma jidhirx li gie estint tant li I-appellanti
bagghet tghix fil-fond skond I-iskop li ghalih originarjament
sar is-self.”

Illi din il-Qorti tagbel perfettament mal-konkluzjonijiet tal-Qorti
tal-Appell u ma ssib ebda raguni ghalfejn m’ghandhiex tapplika
|-istess konkluzjoni ghal kawza li ghandha quddiemha llum.

Illi 1-Qorti tqgis illi din il-kawza, bhal ta’ gabilha, hija frott |-
inkwiet illi kellhom bejnithom Fortunato u Theresa Mercieca ma
binhom Joseph Mercieca. Filfatt, anke fil-kawza ta’ llum, I-
atturi jenfasizzaw id-disgwid illi kellhom bejnithom minhabba I-
in¢ident li nqala’ bejn Fortunato u ibnu Joseph. Izda kif tajjeb
osservat il-Qorti tal-Appell, dan id-dizgwid ma jiznaturax il-
ftehim illi kellhom bejnithom Fortunato Mercieca u Joseph u
martu I-konvenuta Carmela Mercieca:

“II-fatt |i sussegwentement, ic-Cirkostanzi nbidlu u i
Fortunato Mercieca rega bdielu, bl-ebda mod ma seta’

Page 11 of 13



jikkancella n-natura tal-kuntratt minnu intraprez u |I-
obligazzjonijiet li assuma fil-konfront ta’ l-appellant qua
komodatarju.”

Illi dwar |-uzu tal-fond, minkejja li |-attrici tiprova titfa xi dubju
dwar jekk I|-konvenuta ghadhiex tghix fil-fond jew le, [-Qorti
hija tal-fehma li mill-provi prodotti ma hemm xejn illi jhallilha
xi dubju li I-konvenuta fil-fatt ghadha tghix fil-proprjeta in
kwistjoni.

Illi I-atturi donnhom qieghdin jippretendu wkoll illi la s-
sentenza tal-Qorti tal-Appell tolgot biss lill-Joseph Mercieca,
dan awtomatikament ifisser illi martu ma kellha ebda dritt ta’
uzu fuq il-proprjeta. II-Qorti ma tagbilx ma dan |-argument.
Kien Fortunato Mercieca li ghazel illi jressag kawza kontra ibnu
biss u I|-fatt illi I-konvenuta Carmela Mercieca ghazlet li ma
tintervjeniex f'dik il-kawza ma jfissirx illi hija kienet b'xi mod
irrinunzjat ghad-drittijiet taghha fuq il-proprjeta. Kien
b’konsegwenza tal-fatt illi I-kawza giet proposta kontra Joseph
Mercieca biss illi 1-Qorti tal-Appell fis-sentenza taghha ma
pronunzjatx ruhha fir-rigward tat-titolu tal-konvenuta u mhux
ghaliex il-Qorti kienet necessarjament tal-fehma |i t-titolu ta’
kommodatarju kien jezisti fil-persuna ta’ Joseph Mercieca biss
kif donnhom gieghdin jippretendu |-atturi.

IlIli mill-provi rrizulta li I-konvenuta ghandha proprjeta ohra, u
dan I-fatt gie enfasizzat mill-atturi fin-nota ta’ sottomissjonijiet
taghhom. Izda pero din il-Qorti ssib, bhal Qorti tal-Appell
gabilha fil-kawza msemmija bejn Fortunato u Joseph Mercieca,
illi dan il-mertu jmur oltre mit-termini tal-azzjoni prezenti. Ma
jistghux [-atturi jghidu |i ma kien hemm ebda ftehim ta’
kommodat bejn Fortunato Mercieca u Carmela Mercieca u fl-
istess waqgt jghidu li I-konvenuta ghandha proprjeta ohra fejn
togghod u ghaldaqgstant I-uzu determinat li ghalih gie koncess
il-komodat gie ezawrit minhabba f'hekk. Fi kwalunkwe kaz, kif
diga nghad, ma giex provat illi I-konvenuta ma tghix fil-
proprjeta mertu tal-kawza u ghaldagstant ma giex provat illi
din il-proprjeta m’ghadhiex isservi |-uzu determinat li ghaliha
nghatat lill-konvenuta u zewgha.

Ghalhekk u ghal dawn il-ragunijiet, din il-Qorti taqta’ u
tiddeciedi billi filwaqgt li tillibera lil Nicholas Mercieca u Malcolm
Mercieca mill-osservanza tal-gudizzju, tichad it-talbiet attrici.

L-ispejjez jithallsu mill-atturi.

IMHALLEF

DEP/REG

